
Shri Viththala Kavacham

ஶ்ரீவிட்²ட²லகவசம்

ஸூத உவாச ।
ஶிரோ மே விட்²ட²ல: பாது கபோலம் முத்³க³ரப்ரிய: ।
நேத்ரயோர்விஷ்ணுரூபீ ச வைகுண்டோ² க்⁴ராணமேவ ச ॥ 1॥
முநிஸேவ்யோ முக²ம் பாது த³ந்தபங்க்திம் ஸுரேஶ்வர: ।
வித்³யாதீ⁴ஶஸ்து மே ஜிஹ்வாம் கண்ட²ம் விஶ்வேஶவந்தி³த:॥ 2॥
வ்யாபகோ ஹ்ரு’த³யம் பாது ஸ்கந்தௌ⁴ பாது ஸுக²ப்ரத:³ ।
பு⁴ஜௌ மே ந்ரு’ஹரி: பாது கரௌ ச ஸுரநாயக:॥ 3॥
மத்⁴யம் பாது ஸுராதீ⁴ஶோ நாபி⁴ம் பாது ஸுராலய: ।
ஸுரவந்த்³ய: கடீ பாது ஜாநுநீ கமலாஸந:॥ 4॥
ஜங்கே⁴ பாது ஹ்ரு’ஷீகேஶ: பாதௌ³ பாது த்ரிவிக்ரம: ।
நிகி²லம் ச ஶரீரம் மே பாதாம் கோ³விந்த³மாத⁴வௌ ॥ 5॥
அகாரோ வ்யாபகோ விஷ்ணுரக்ஷராத்மக ஏவ ச ।
பாவக:ஸர்வபாபாநாமகாராய நமோ நம:॥ 6॥
தாரக:ஸர்வபூ⁴தாநாம் த⁴ர்மஶாஸ்த்ரேஷு கீ³யதே ।
புநாது விஶ்வபு⁴வநம் தோங்காராய நமோ நம:॥ 7॥
மூலப்ரக்ரு’திரூபா யா மஹாமாயா ச வைஷ்ணவீ ।
தஸ்யா பீ³ஜேந ஸம்யுக்தயகாராயநமோ நம:॥ 8॥
வைகுண்டா²தி⁴பதி:ஸாக்ஷாத்³வைகுண்ட²பத³தா³யக: ।
வைஜயந்தீஸமாயுக்தோ விகாராய நமோ நம:॥ 9॥
ஸ்நாத:ஸர்வேஷு தீர்தே²ஷு பூதோ யஜ்ஞாதி³கர்மஸு ।
பாவநோ த்³விஜபங்க்தீநாம் ட²காராய நமோ நம:॥ 10॥
வாஹநம் க³ருடோ³ யஸ்ய பு⁴ஜங்க:³ ஶயநம் ததா² ।
வாமபா⁴கே³ ச லக்ஷ்மீஶ்ச லகாராய நமோ நம:॥ 11॥

நாரதா³தி³ஸமாயுக்தம் வைஷ்ணவம் பரமம் பத³ம் ।
லப⁴தே மாநவோ நித்யம் வைஷ்ணவம் த⁴ர்மமாஶ்ரித:॥ 12॥
வ்யாத⁴யோ விலயம் யாந்தி பூர்வகர்மஸமுத்³ப⁴வா: ।
பூ⁴தாநி ச பலாயந்தே மந்த்ரோபாஸகத³ர்ஶநாத் ॥ 13॥
இத³ம் ஷட³க்ஷரஸ்தோத்ரம் யோ ஜபேச்ச்²ரத்³த⁴யாந்வித: ।
விஷ்ணோஸ்ஸாயுஜ்யமாப்நோதி ஸத்யம் ஸத்யம் ந ஸம்ஶய:॥ 14॥
இதி ஶ்ரீபத்³மபுராணே விட்²ட²லகவசம் ஸம்பூர்ணம் ।

